
Təsisçi: Naxçıvan Muxtar Respublikası Ali Məclisi və Nazirlər Kabineti

qapısı
Qəzet 1921-ci

ildən çıxır

    Dekabrın 12-də Naxçıvan Muxtar Res-
publikası Ali Məclisinin Sədri Vasif Talıbov
ümummilli liderimiz Heydər Əliyevin
 Naxçıvan şəhərindəki abidəsi önünə tər gül
dəstəsi qoymuş, xalqımızın böyük oğlunun
xatirəsinə ehtiramını bildirmişdir. 
    Naxçıvan Muxtar Respublikası Ali
 Məclisinin, Nazirlər Kabinetinin, Naxçıvan
Şəhər İcra Hakimiyyətinin, nazirlik, komitə,
şirkət və baş idarələrin, müəssisə və təşki-
latların kollektivləri, ali və orta ixtisas mək-
təblərinin müəllim və tələbələri, hərbi hissə-
lərin və ictimaiyyətin nümayəndələri, minlərlə
insan ulu öndərin abidəsi önünə gələrək əziz
xatirəsini yad etmişlər.
    Ümummilli liderimiz Heydər Əliyevin
zəngin siyasi irsi və dövlətçilik fəaliyyəti
müstəqil Azərbaycanın dünəni, bu günü və
gələcəyidir. 1969-cu il iyulun 14-də ulu
 öndərimizin ölkəmizə rəhbər seçilməsi
Azərbaycanın müstəqillik tarixinin və uğurlu
inkişafının əsasını qoydu. 1969-1982-ci illərdə
ümummilli liderimizin rəhbərliyi ilə Azər-
baycanda böyük iqtisadi tədbirlər reallaşdı-
rılmış, istehsal müəssisələri, zavodlar, fabriklər
tikilmiş, təhsil, səhiyyə, mədəniyyət ocaqları
fəaliyyətə başlamış, xalqımızın tarixi yaddaşı
bərpa edilmişdir. İkinci dəfə qazandığımız
dövlət müstəqilliyinin əsasında da ulu öndərin
ötən əsrin 70-80-ci illərində yaratdığı möhkəm
təməl, güclü intellektual və iqtisadi potensial,
milli ruh dayanırdı. 
    Heydər Əliyev şəxsiyyəti, Heydər Əliyev
dühası müstəqil Azərbaycanın uğurlu inki-
şafının təməlində dayanan əsas amildir. Və-
tənin ağır bəlalardan xilasını özünün tarixi
missiyası kimi qəbul edən ümummilli
 liderimizin Azərbaycan naminə fəaliyyətinin
1990-cı ildən sonrakı mərhələsi şərəfli
 xilaskarlıq və quruculuq missiyasına həsr
edilib. Bu missiyanın öz başlanğıcını götür-
düyü məkan isə Azərbaycanın Naxçıvan
Muxtar Respublikasıdır. Ulu öndər Naxçı-
vanda yaşayıb fəaliyyət göstərdiyi 1990-
1993-cü illərdə Azərbaycan xalqının azadlıq
və müstəqilliyi üçün çalışmış, müstəqil döv-
lətçilik ənənələrinin formalaşdırılması isti-

qamətində tarixi addımlar atmışdır. Dahi
şəxsiyyətin uzaqgörən siyasəti sayəsində
muxtar respublikanın adından “sovet, sosialist”
sözləri çıxarılmış, Azərbaycan Xalq Cüm-
huriyyətinin üçrəngli bayrağı dövlət bayrağı
kimi qəbul edilmiş, qədim Naxçıvan torpağı
erməni təcavüzündən qorunmuşdur. Dahi
rəhbərin o çətin dövrdə Naxçıvanda həyata
keçirdiyi tədbirlər müstəqil dövlətçiliyimizin
bünövrəsini qoymuşdur. 
    Xalqın ulu öndər Heydər Əliyevə olan
böyük inamı və təkidli tələbi ilə 1993-cü il
iyunun 15-də dahi rəhbər ölkəmizdə yenidən
siyasi hakimiyyətə qayıtdı. Bu qayıdış Milli
Qurtuluş Günü kimi tarixə düşdü. Ümummilli
liderin şəxsiyyəti, Onun özünəməxsus siyasi
idarəetmə qabiliyyəti, qətiyyəti, uzaqgörənliyi
ölkəmizdəki böhrana son qoydu, xalqımız
Azərbaycançılıq ideyaları ətrafında birləşdi.
Azərbaycanda vətəndaş qarşıdurmasına bir-
dəfəlik son qoyuldu, ölkəmiz xaosdan, siyasi
çəkişmələrdən, sosial-iqtisadi böhrandan xilas
oldu. Müstəqil, demokratik, hüquqi və dünyəvi
dövlətçilik yoluna qədəm qoyan Azərbaycanın
qarşısında duran problemlər həll olundu,
əmin-amanlıq, siyasi sabitlik yarandı. İctimai -

siyasi, sosial-iqtisadi, elmi və mədəni həyatda
əsaslı dönüş başlandı, xalqımızın həmrəyliyi,
milli birliyi təmin edildi, Azərbaycanın dünya
birliyinə inteqrasiyası başlandı. 
    Ulu öndər Heydər Əliyevin ömür yoluna

nəzər salsaq, aydın olar ki, bu ömür yalnız
bir məqsədə xidmət etmişdir: O da müstəqil
və qüdrətli Azərbaycandır. Ona görə də
ümummilli liderimizin ölkəmizə rəhbərlik
etdiyi illər tariximizə milli intibah, milli tə-
rəqqi, milli oyanış və müstəqil dövlət qurucu -
luğu dövrü kimi daxil olmuşdur. 
    Bu gün xalqımız əmindir ki, ümummilli
liderimizin siyasi kursu möhkəm əllərdədir.
Bu kursu uğurla davam etdirən Azərbaycan
Respublikasının Prezidenti cənab İlham Əliyev
nəinki regionda, bütövlükdə, dünyada qəbul
edilmiş siyasətçi kimi Azərbaycanı inamla
daha xoşbəxt gələcəyə aparır. Dövlət başçısının
da dediyi kimi: “Azərbaycan Heydər Əliyev
siyasətini zənginləşdirir, müasir dövrün ça-
ğırışlarını nəzərə alaraq bu dövrə uyğun-
laşdırır, ancaq ümumi siyasi xətdən kənara
çıxmır. Bizim siyasi xəttimiz müstəqilliyin
möhkəmlənməsidir... Biz daha da güclü ol-
malıyıq və bu yolla gedirik. Bu yol Heydər

Əliyev yoludur. Biz onun siyasətinə sadiqik”.
    Bu gün Naxçıvan Muxtar Respublikası
da əsl inkişaf və tərəqqi dövrünü yaşayır.
Bu tərəqqiyə ümummilli liderimizin müəllifi

Naxçıvanda ümummilli liderimiz Heydər Əliyevin

xatirəsi yad edilmişdir

Müasir müstəqil Azərbaycan dövlətinin memarı və qurucusu, dünya şöhrətli siyasi
xadim, xalqımızın ümummilli lideri Heydər Əliyevin vəfatından 15 il keçir.

Dekabrın 12-də Azərbaycan Respublikasının Prezidenti İlham Əliyev və ailə üzvləri Fəxri
xiyabana gələrək xalqımızın ümummilli lideri Heydər Əliyevin məzarını ziyarət ediblər.

Milli Məclisin deputatları, nazirlər, komitələrin, şirkətlərin və idarələrin rəhbərləri,
 respublika ictimaiyyətinin nümayəndələri də Fəxri xiyabana gəliblər.

Prezident İlham Əliyev ulu öndərin məzarı önünə əklil qoyub.
Azərbaycanın Dövlət Himni səslənib.
Dövlətimizin başçısı İlham Əliyev və ailə üzvləri ulu öndərin ömür-gün yoldaşı,

görkəmli oftalmoloq-alim, akademik Zərifə xanım Əliyevanın da məzarı üzərinə gül
dəstələri qoyublar.

*  *  *
Azərbaycan Respublikasının Prezidenti İlham Əliyev dekabrın 12-də Rusiya Federasiyası

Silahlı Qüvvələrinin Baş Qərargah rəisi Valeri Gerasimovun rəhbərlik etdiyi nümayəndə
heyətini qəbul edib.

olduğu inkişaf strategiyasının uğurla davam
etdirilməsi və Heydər Əliyev siyasi xəttinə
sədaqət nəticəsində nail olunmuşdur. Son
illər muxtar respublikada quruculuq işləri
geniş vüsət almış, dinamik iqtisadi inkişaf
əldə olunmuş, infrastruktur yenilənmiş, sosial
proqramlar qəbul edilərək icra olunmuş,
enerji və ərzaq təhlükəsizliyi təmin olunmuş,
etibarlı müdafiə sistemi yaradılmışdır. 
    İnkişaf, milli birlik və həmrəylik, güclü

dövlət və müstəqillik ümummilli liderimizin
siyasi fəaliyyətinin əsas qayəsini təşkil edirdi.
Zaman keçdikcə, illər ötdükcə Heydər Əliyev
şəxsiyyətinin böyüklüyünü daha dərindən
dərk edirik. Naxçıvan Muxtar Respublikası
Ali Məclisinin Sədri cənab Vasif Talıbovun
dediyi kimi: “Azərbaycanda Heydər Əliyev
siyasətinin alternativi yoxdur. Bu siyasət
yaşayacaq, özü ilə birlikdə Azərbaycan xalqı -
nı da yaşadacaqdır. Bu gün heç kimin

şübhə etmədiyi reallıq bundan ibarətdir ki,
dahi Heydər Əliyev faktoru təkcə iyirminci
əsr Azərbaycanının deyil, iyirmi birinci əsr
Azərbaycanının da gerçək simasını və inkişaf
perspektivlərini müəyyənləşdirir”.
    Müdriklər deyir ki, “Vətənə və xalqa həsr
olunmuş ömür bitmir”. Ümummilli liderimiz
də deyirdi ki: “Nə qədər ki Azərbaycan var,
mən də varam. Mən isə Azərbaycanda əbədi
olacağam!”

     Naxçıvan Muxtar Respublikası Ali Məclisinin
Sədri Vasif Talıbov Heydər Əliyev Muzeyinə
gələrək ümummilli lider Heydər Əliyevin
 həyatını və çoxşaxəli dövlətçilik fəaliyyətini
əks etdirən eksponatlara baxmışdır.
     Həmin gün muxtar respublikanın bütün
rayon mərkəzlərində də ümummilli liderimizin
əziz xatirəsi dərin ehtiramla yad edilmişdir.

Naxçıvan Muxtar Respublikası

Ali Məclisinin mətbuat xidməti

Ulu öndər Heydər Əliyevin əziz xatirəsi muxtar respublikamızın 

bütün rayonlarında ehtiramla anılmışdır

    Azərbaycanın 30 ildən artıq bir dövrü xalqımızın
tarixinə, sözün əsl mənasında, Heydər Əliyev dövrü
kimi yazılıb. Ümummilli liderimiz beynəlxalq aləmdə
bütün dünya siyasətçilərinin də qibtə etdiyi və öyrənmək
istədiyi siyasi lider kimi tanınıb. 

    Dahi şəxsiyyət respublikamıza rəhbərlik etdiyi illər
ərzində daim tərəqqisi üçün çalışdığı, zəngin mədə-
niyyəti, böyük tarixi keçmişi ilə həmişə qürur duyduğu
və gələcək nəsillərin taleyi üçün düşündüyü doğma
yurdu Azərbaycanı bir dövlət kimi zamanın ağır və
sərt sınaqlarından uğurla çıxarıb.
    Böyük dövlət xadimi Heydər Əliyev birinci dəfə
hakimiyyətə gəlişi ilə iqtisadi və mədəni tənəzzül döv-
rünü yaşayan Azərbaycanda cəmiyyət həyatının bütün
sahələrində sürətli yüksəliş, milli ruhun inkişafı və
mənəviyyatın tərəqqisi dövrü başlandı. İkinci dəfə
 ölkəmizə rəhbərliyi dövründə də özünün siyasi bacarığı,
gücü ilə ölkəni vətəndaş müharibəsi təhlükəsindən,
 ictimai-siyasi pərakəndəlikdən xilas etdi, doğma xalqını
yenidən vahid bir məfkurə ətrafında birləşdirərək
sabaha inam hissi yarada bildi. 
    Heydər Əliyev ideologiyası elə bir siyasi xəzinədir
ki, ondan istifadə etdikcə xalqımızın sosial rifahı daha
da yaxşılaşır, respublikamız hərtərəfli inkişaf edir. Bu
siyasi xətt Prezidentimiz cənab İlham Əliyev tərəfindən
əzmlə davam etdirilir. Artıq Azərbaycan dünya birliyində
layiqli yerini tutub. Dövlətimizin başçısının həyata
keçirdiyi daxili və xarici siyasət nəticəsində ölkəmizin
beynəlxalq aləmdəki nüfuzu daha da artır.
    Bəli, bu gün müstəqil Azərbaycanda ulu öndərin
müəyyənləşdirdiyi və əsasını qoyduğu hərtərəfli inkişaf
proqramı uğurla həyata keçirilir, ölkəmiz günü-gündən
qüdrətlənir, dünya birliyində öz yerini daha da
 möhkəmləndirir. 
    Naxçıvan Muxtar Respublikasında da ulu öndər
Heydər Əliyevin siyasəti yüksək ehtiramla həyata
keçirilir. Muxtar respublikamız bu siyasətin işığında
özünün yeniləşən inkişaf mərhələsindədir. Bu gün
Naxçıvan geniş quruculuq meydanına çevrilib,
iqtisadi yüksəliş, çoxşaxəli dinamik inkişaf aydan-
aya, ildən-ilə Azərbaycanımızın bu qədim diyarına
yeniliklər gətirir. Bunu Şərur rayonunun timsalında

da görmək olar.
    Dahi şəxsiyyətin Azərbaycana rəhbərliyi dövründə
Şərur rayonunda da genişmiqyaslı tikinti-quruculuq,
abadlıq tədbirləri həyata keçirilib, onlarla məktəblər,
xəstəxanalar, mədəniyyət müəssisələri tikilib istifadəyə
verilib. Respublikamızda savadlı, bacarıqlı kadrların
hazırlanması, mədəniyyətin və incəsənətin inkişafı,
milli-mənəvi sərvətlərin, tarixi abidələrin qorunması,
muzeylərin təşkili sahəsində ümummilli liderin həyata
keçirdiyi ardıcıl tədbirlərdən də rayona xeyli pay
düşüb. Yeni sənaye müəssisələrinin işə salınması, aqrar
sahədə həyata keçirilən islahatlar bölgənin iqtisadiy-
yatının və buna müvafiq olaraq əhalinin maddi rifah
halının xeyli yüksəlməsinə imkan yaradıb. Dahi rəhbərin
müəyyənləşdirdiyi quruculuq siyasətinin bəhrələri ra-
yonda 2018-ci ildə də göz oxşayır. Bütün bunlara
görədir ki, şərurluların qəlbində ulu öndərin xatirəsi
daim uca tutulur.
    Azərbaycan Respublikasının Prezidenti cənab İlham
Əliyevin mayın 16-da Naxçıvan Muxtar Respublikasına
səfəri çərçivəsində “Şərur şəhər və ətraf kəndlərinin
içməli su təchizatı və kanalizasiya sistemlərinin
yenidən qurulması” layihəsinin birinci mərhələsinin
açılışında iştirakı rayon sakinləri tərəfindən sevinclə
qarşılanıb.
    Cari ilin ötən dövründə Şərurda quruculuq prosesləri
uğurla davam etdirilib, Ərəbyengicə, İbadulla kəndlərində
bir sıra obyektlərin açılışı olub, su və kanalizasiya sis-
temlərinin bərpası davam etdirilib. Yengicə kəndində
Şərq hamamı yenidən qurularaq istifadəyə verilib.
Rayon Tarix-Diyarşünaslıq Muzeyi binasının yenidən
qurulması başa çatdırılıb, Kosacan kəndi də müasirliyə
qovuşaraq Şərurun gözəlliyinə yeni çalarlar gətirib.
Kərimbəyli, Yeni Havuş və Xətai kəndlərində isə qu-
ruculuq tədbirləri davam etdirilir.
    Dekabrın 12-də Şərurda da ümummilli lider Heydər
Əliyevin xatirəsi ehtiramla yad olunub. Rayonun ida-
rə, təşkilat və müəssisələrinin, təhsil ocaqlarının kol-
lektivləri, əmək və müharibə veteranları, ictimaiyyət
nümayəndələri ulu öndərin rayon mərkəzindəki əzəmətli
abidəsi önünə gələrək görkəmli dövlət xadiminə sonsuz
məhəbbət və ehtiramlarını göstərib, dahi rəhbərin siya -
sətinə sadiq olduqlarını  bir daha nümayiş etdiriblər. 

Şərur rayonu

    Bu gün 75 mindən çox əhalisi olan rayon 35 kənd və bir qəsəbədən
ibarətdir. Rayonun Naxçıvan şəhərinə yaxın kəndləri ilə yanaşı, ucqar
yaşayış məntəqələri də sürətlə inkişaf edir. Belə ki, Nehrəmdə, Kərim-
bəylidə, Şıxmahmuddakı  müasir şərait eynilə ucqar dağ kəndləri olan
Göynükdə, Nəhəcirdə, Aşağı və Yuxarı Buzqovda, Gərməçataqda,
Payızda da yaradılıb. Cari ildə Yuxarı və Aşağı Buzqov yaşayış məntə-
qələrində kompleks quruculuq işləri aparılıb, bu ünvanlarda müasir
 infrastruktur təmin edilib. 
    2018-ci ildə də böyük nailiyyətlərə imza atan rayonun inkişaf
tarixinə yeni səhifələr yazılıb. Nehrəm kəndindəki tarixi İmamzadə
türbəsi əsaslı şəkildə yenidən qurulub, Şəkərabad kəndində su-
kanalizasiya sistemləri, muxtar respublikanın istehsal gücünə görə ən
böyük Asfalt-Beton Zavod Kompleksi Ali Məclis Sədrinin iştirakı ilə
istismara verilib. Babək qəsəbəsində yeni quruculuq ünvanlarından
olan 7 mərtəbəli 28 mənzilli yeni yaşayış binasının açılışı olub. 
    Oktyabrın 22-də rayon mərkəzində dövlət qurumlarının yerləşdiyi
dördmərtəbəli inzibati bina əsaslı yenidənqurmadan sonra istifadəyə
verilib, həmin gün rayonun 40 illik yubiley tədbiri Ali Məclis Sədrinin
iştirakı ilə qeyd olunub.
    Bu gün də rayonda quruculuq və abadlıq tədbirləri sürətlə davam
etdirilir. Belə ki, rayon Elektrik Şəbəkəsi və Baytarlıq İdarəsi üçün yeni
inzibati binaların, Süni Mayalanma Mərkəzinin tikintisi sürətlə aparılır.
    Bir sözlə, əldə olunan bütün bu uğurlar ulu öndər Heydər Əliyev
quruculuq siyasətinin bəhrələridir. İndi rayon sakinləri dahi şəxsiyyətin
40 il bundan öncə Babək rayonunun təşkil edilməsi ilə bağlı qəbul
etdiyi tarixi qərarın əhəmiyyətini daha yaxşı anlayır və Ən Böyük
Azərbaycanlının xatirəsini hər zaman uca tuturlar. 
    Hər il olduğu kimi, rayon ictimaiyyətinin nümayəndələri bu il də
İcra Hakimiyyətinin binası qarşısında  ulu öndərimizin əzəmətlə
ucaldılan abidəsinin önünə gül dəstələri qoyub, müstəqil Azərbaycan
dövlətinin qurucusu Heydər Əliyevin  xatirəsini dərin  ehtiramla yad
ediblər.

Babək rayonu

    Azərbaycan Respublikasının qu-
rucusu və yaradıcısı, görkəmli dövlət
xadimi Heydər Əliyevin “Azərbay-
canın incisi” adlandırdığı Ordubad
rayonu da bu gün tərəqqi dövrünü
yaşayır. Ulu öndər ölkə mizə rəhbər-
liyinin hər iki dövründə  bu bölgənin
də hərtərəfli inkişafını diqqət mər-
kəzində saxlayıb.
    Görkəmli dövlət xadiminin
Naxçıvan Muxtar Respublikası Ali
Məclisinin Sədri işlədiyi dövrdə
Ordubad da sürətli inkişaf yoluna
qədəm qoyub, bölgədə həyata ke-
çirilən məqsədyönlü tədbirlər nəti-
cəsində ictimai-siyasi sabitlik, əmin-
amanlıq bərpa edilib. Rayonda bütün
sahələrdə inkişaf özünü göstərib,
əhalinin məşğulluq probleminin ara-
dan qaldırılması istiqamətində təd-
birlər həyata keçirilib, azad sahibkar -
lıq üçün geniş imkanlar yaradılıb. 
    Böyük inkişaf və yeni tərəqqi
müstəvisində olan Ordubadda son
illərdə əldə olunan nailiyyətlər onu

deməyə əsas verir ki, ulu öndərimizin
Naxçıvanın inkişafı naminə başladığı
işlər bu gün də uğurla davam etdi-
rilir. Rayon mərkəzində, kənd ya-
şayış məntəqələrində həyatın bütün
sahələrində yeniləşmə diqqəti çəkir.
Rayonda kompleks quruculuq təd-
birlərinin aparılması davamlı xa-

rakter alıb.  
    Cari il aprel ayının 2-də rayonda
“Naxçıvan Dəmir Yolları” Məhdud
Məsuliyyətli Cəmiyyətinin Ordubad
dəmir yolu stansiyası kompleks qu-
ruculuq işlərindən sonra istifadəyə
verilib, iyulun 27-də  yeni binada
fəaliyyətə başlayan Rabitə Evi və

Yeni Nəsil Telekommunikasiya Sis-
temi ordubadlılara daha bir qayğının
ifadəsi kimi dəyərləndirilib. Hazırda
muxtar respublikanın ən böyük ya-
şayış məntəqələrindən biri olan
Dəstə kəndində kompleks quruculuq
tədbirləri çərçivəsində yeni məktəb,
kənd və xidmət mərkəzləri, həkim
ambulatoriyası üçün yeni binalar
inşa olunur, kənddaxili yollara qara
örtük salınır, mərasim evi tikilir.
Hazırda rayon İcra Hakimiyyətinin
və şəhər inzibati ərazi dairəsi üzrə
nümayəndəliyin binaları yenidən
qurulur. 
    Rayonda yaşıllıq zolaqlarının,
yeni bağların salınması diqqət mər-
kəzində saxlanılır.
    Bütün bunlara muxtar respub -
likamızda ümummilli liderimiz
 Heydər Əliyev siyasətinin uğurla
davam etdirilməsi nəticəsində nail
olunub.

    Ölkəmizin gələcəyi üçün gördüyü
işlərə, insanların rifahı naminə mi-
silsiz xidmətlərinə, bugünkü əmin-
amanlığa, firavanlığa görə xalqı-
mızın böyük oğlu rayon sakinləri
tərəfindən həmişə minnətdarlıqla
xatırlanır. Ordubadlılar inanırlar ki,
Heydər Əliyev siyasəti bundan sonra
da yaşayacaq, bu siyasət yaşadıqca
ölkəmiz, onun ayrılmaz tərkib his-
sələrindən biri olan Ordubad daha
böyük uğurlara imza atacaq. 
    Dekabrın 12-də Ordubad rayo-
nunda da dahi rəhbərin, əbədiyaşar
liderin anım mərasimi keçirilib. Or-
dubadlılar rayondakı mədəniyyət sa-
rayına gələrək görkəmli dövlət  xadimi
Heydər Əliyevə sevgi və ehtiramlarını
bildirib, Türk dünyasının böyük
 oğlunun əziz xatirəsini bir daha yad
edib, ulu öndərin foyedəki portreti
önünə gül dəstələri qoyublar.
    Sonra “Dahi rəhbər” sənədli
 filminə baxıblar.

*   *   *

Ardı 3-cü səhifədə

    Muxtar respublikamızın iri yaşayış məntəqələrindən olan Babək
rayonunun yaradılması ümummilli liderimiz Heydər Əliyevin adı ilə
bağlıdır. Hələ Azərbaycana rəhbərliyinin birinci dövründə respublikanın
ucqar rayonlarının iqtisadiyyatını möhkəmləndirmək siyasətinin
nəticəsi kimi 1978-ci il oktyabrın 23-də təşkil olunmuş bu rayona
mərkəzi hakimiyyətin iradəsinin əksi olaraq xalq qəhrəmanının
adının verilməsi ulu öndərin tariximizin və milli yaddaşımızın bərpası
istiqamətində apardığı taleyüklü tədbirlərin davamı idi. Bu il Naxçıvan
Muxtar Respublikası Ali Məclisi Sədrinin müvafiq sərəncamına
əsasən Babək rayonunun 40 illik yubileyi geniş abadlıq-quruculuq
tədbirləri ilə qeyd edilib. 

Ordubad rayonu

    Tarix üçün çox qısa bir dövrü
əhatə etsə də, ötən illər ərzində
burada rayon üçün mühüm in-
frastruktur layihələri həyata ke-
çirilib, Kəngərlinin sosial-iqti-
sadi həyatında əsaslı dəyişik-
liklər baş verib. Təhsil, səhiyyə,
idman, mədəniyyət müəssisələri
və digər obyektlər tikilərək və-
təndaşların istifadəsinə verilib.
Yeni istehsal müəssisələrinin işə
salınması ilə mühüm iqtisadi
potensialın əsası qoyulub, əha-
linin məşğulluq səviyyəsinin
yüksəldilməsi, güzəranının yax-
şılaşdırılması, işsizliyin aradan
qaldırılması istiqamətində böyük
işlər görülüb.
    Bu gün Kəngərli rayonu hər-
tərəfli inkişaf və tərəqqiyə qo-
vuşub. Əsaslı və kompleks şə-
kildə aparılan tikinti-quruculuq
tədbirlərinin nəticəsidir ki, rayon
mərkəzi Qıvraq qəsəbəsi tama-
milə öz simasını dəyişib. İndi
bu adıçəkilən məkanda bir-bi-
rindən gözəl inzibati binalar, mə-
dəniyyət və istirahət parkı, müasir
memarlıq quruluşuna malik mə-
dəniyyət sarayı, ümummilli lider
Heydər Əliyevin abidəsi və digər
quruculuq ünvanları rayon mər-
kəzinin simasına gözəllik bəxş

edib. Ötən dövrdə rayonun bütün
yaşayış məntəqələri abadlaşdırı-
laraq kompleks quruculuq işləri
aparılıb, rayon mərkəzi və kənd -
ləri birləşdirən yollar yenidən
qurulub. 
    Cari ildə də rayonda tikinti-
quruculuq və abadlıq işləri davam
etdirilir. 2018-ci ildə Qarabağlar
kəndindəki türk-islam mədəniy-
yətinin nadir nümunələrindən olan
Qarabağlar Türbə Kompleksi elmi
və tarixi əsaslarla bərpa edilərək
istifadəyə verilib, rayon mərkə-
zindəki stadion yenidən qurulub,
Qıvraq qəsəbəsindəki 48 mənzilli
yaşayış binasının inşası başa çat-
dırılıb. Hazırda Qıvraq qəsəbə-
sindəki “N” hərbi hissədə zabit-
gizir ailələri üçün 44 mənzilli yeni

yaşayış binasının, qəsəbənin mər-
kəzində salınan yeni istirahət par-
kının tikintisi davam etdirilir.
    Fəxrlə demək olar ki, Kəngərli
bu gün muxtar respublikanın in-
kişaf etmiş rayonları sırasındadır.

Burada inkişaf və yüksəliş davamlı
xarakter alıb və sakinlərin yaşayış
səviyyəsi daha da yüksəlib, onların
sabaha olan inamı artıb. Rayon
əhalisi bütün bu uğurlara görə
ümummilli lider  Heydər Əliyevə
minnətdar olduqlarını dərindən
dərk edir. 
    Dekabrın 12-də Kəngərli rayo-
nunda dahi şəxsiyyətin anım günü
ilə əlaqədar olaraq keçirilən mə-
rasimdə rayon sakinləri ümummilli
liderin əziz xatirəsini yad etməklə
Azərbaycanın xilaskarına və Onun
nurlu yoluna olan hörmət və ehti-
ramlarını bildiriblər.
    Həmin gün xalqımızın böyük
oğlunun rayon mərkəzində əzəmətlə
ucaldılan abidəsi yüzlərlə insanın
axın etdiyi məkana çevrilib.

Kəngərli rayonu
    Kəngərli rayonunun yaradılması və bugünkü inkişafı Azərbaycan
xalqının ümummilli lideri Heydər Əliyevin uğurlu siyasi xəttinin
ifadəsidir. Bu rayonun yaradılması, yeni idarə, müəssisə və təşkilatların
fəaliyyətə başlaması mindən çox iş yerinin açılmasına, bölgə iqtisadiy-
yatının güclənməsinə, ailələrin məskunlaşmasına imkan verib. 

    Xalqımız ümummilli lider Heydər
Əliyevi hər il dekabrın 12-si – əbə-
diyyətə qovuşduğu gün böyük ehti-
ramla anır. Dahi şəxsiyyətin xalqımız
qarşısındakı misilsiz xidmətləri sa-
yəsində bu gün regionun lider döv-
lətinə çevrilmiş müstəqil Azərbaycan
Respublikası bütün sahələrdə uğur-
lar qazanmaqla öz yoluna inamla
davam edir. Həmişə ümumxalq sev-
gisi ilə xatırlanan ulu öndərin yo-
rulmaz dövlətçilik fəaliyyəti sayə-
sində ölkəmizin hər bir guşəsində
olduğu kimi, Şahbuz rayonunda da
hərtərəfli inkişafa nail olunub. 
    Bu dağ rayonunun əhalisinin fi-
ravan həyatı, yaxşı yaşayışı və tor-
pağa bağlılığı ulu öndərin xalqımız
qarşısındakı xidmətləri ilə bütün-
ləşdikcə insanların qəlbində Heydər
Əliyev ideyalarına sədaqət duyğuları

daha da artır. Bu gün rayonda hamı
bilir ki, Azərbaycanın güclü bir
dövlət kimi yaşaması məhz ümum-
milli liderin yaradıcısı olduğu döv-
lətçilik yolunun təntənəsidir. Elə
bu hisslərlə də anım günündə rayon
ictimaiyyəti görkəmli dövlət
 xadimi Heydər Əliyevin Şahbuz
Rayon İcra Hakimiyyətinin inzibati
binası  önündə ucaldılmış büstünü
ziyarət edib, qərənfillər düzüb, dahi
şəxsiyyətin əziz xatirəsini yad edib.
    Ümummilli liderimiz Heydər
Əliyevin müəyyənləşdirdiyi inkişaf
və tərəqqi siyasətinin Şahbuzda
da bəhrələrini aydın şəkildə görmək
olar. Ötən dövrdə burada iqtisa-
diyyat inkişaf etdirilib, əhalinin
yaşayış səviyyəsi yüksəldilib. Artıq
Şahbuz şəhəri və rayonun bütün
yaşayış məntəqələri müasirlik gör-

kəminə bürünüb, rahat yol, nəq-
liyyat infrastrukturu, içməli su tə-
minatı, etibarlı enerji və rabitə şə-
bəkəsi yaradılıb. Şahbuz rayonu
həm də turizm üçün əlverişli böl-
gədir. Naxçıvan Muxtar Respub-
likası Ali Məclisi Sədrinin “Ağ-
bulaq Kənd Turizm-İstirahət Böl-

gəsinin yaradılması haqqında”
2018-ci il 29 noyabr tarixli
 Sərəncamına əsasən Ağbulaq Kənd
Turizm-İstirahət Bölgəsinin yara-
dılması istiqamətində  görülən təd-
birlər, dekabrın 5-də  burada böl-
gənin təqdimatının keçirilməsi
muxtar respublikamızda turizmin

canlanmasına göstərilən böyük
qayğıdır.
    Ötən illərdə rayonda aparılmış
çoxsaylı quruculuq işlərinin sırasına
bu il yeniləri də əlavə olunub. Belə
ki, rayon mədəniyyət sarayı üçün
tikilən yeni bina tamamlanıb, Ba-
damlı qəsəbəsində mineral su istehsal
müəssisəsinin yaradılması işləri da-
vam etdirilir. Rayon mərkəzində,
həmçinin aviakassa və ictimai ya-
şayış binaları da  tikilməkdədir. 
    Ulu öndər Heydər Əliyevin
 əbədiyyətə qovuşmasından 15 il
ötsə də, dahi rəhbərin bu gün də
yaşadılan siyasətindən bəhrələrini
alıb öz firavan həyatını qurmuş
şahbuzlular Onun xalqımız qarşı-
sındakı misilsiz xidmətlərini, ölkə -
mizin, eləcə də muxtar respubli-
kamızın çətin dövrlərindəki xilaskar -
lıq missiyasını həmişə minnətdar-
lıqla xatırlayacaqlar.

    Culfa rayonunda da ümummilli
liderin xatirəsi böyük ehtiramla yad
olunub. İdarə, müəssisə, təşkilat kol-
lektivləri, ictimaiyyət nümayəndələri,
şəhər sakinləri ulu öndərin Culfa şə-
hərindəki büstünü ziyarət edib, tər
gül dəstələri qoyublar.
    Görkəmli dövlət xadiminin bu ra-
yonda da quruculuq siyasətinin xeyli
bəhrələri var. Məhz bu bəhrələr he-
sabına Culfa da müasir rayona çev-
rilib. Bir-birindən yaraşıqlı inzibati
və ictimai yaşayış binaları, parklar,
abad prospekt və küçələr, həm şəhər -
daxili, həm də rayonun kəndləri ara-
sında salınmış asfalt yollar sakinlərin
istifadəsinə verilib. Əhalisinin 70 faiz -
dən çoxu kəndlərdə yaşayan muxtar
respublikamızın digər bölgələrində
olduğu kimi, Culfa rayonunda da
mühüm sahələrdən olan aqrar böl-
mənin inkişafı diqqət mərkəzində
saxlanılıb, daxili bazarın keyfiyyətli
yerli kənd təsərrüfatı məhsulları ilə

təmin olunmasına əlverişli şərait ya-
radılıb. Həyata keçirilən ardı cıl və
məqsədyönlü tədbirlər öz bəhrəsini
verib, əhalinin məşğulluğu təmin
olunub, maddi rifah halı daha da
yaxşılaşıb. 
    Cari il də culfalılar üçün qurucu-
luq tədbirləri ilə yaddaqalan olub.
Belə ki, 2018-ci ilin yanvarında ra-
yonun Dizə kəndində tam orta mək-
təb, kənd və  xidmət mərkəzləri is-
tifadəyə verilib, Yaycı-Dizə arası
5 kilometrlik yol, həmçinin kənd-
daxili yollar asfaltlanıb. Noyabrın
30-da isə Qazançı kəndində yeni so-
sial obyektlər istifadəyə verilib.
Kənddə, həmçinin XVII əsrə aid
Qazançı körpüsü tarixi-memarlıq
abidəsi bərpa olunub.
    Təbii ki, görülən işlər Culfa rayo-
nunun sakinləri tərəfindən minnətdar -
lıqla qarşılanır, xalqımızın böyük
oğlu, dahi şəxsiyyət Heydər Əliyevin
əziz xatirəsi daim ehtiramla yad edilir. 

Culfa rayonu

*   *   *

*   *   *

Dekabrın 12-də Sədərək ra-
yonunda da ümummilli lider
Heydər Əliyevin əziz xatirəsi
dərin ehtiramla yad olunub.
Minlərlə rayon sakini dahi
şəxsiyyətin Heydərabad qəsə-
bəsindəki büstünü ziyarət edib.

    Ulu öndər Heydər Əliyev Azər-
baycana rəhbərlik etdiyi illərdə
uzaqgörən daxili və xarici siyasəti
ilə ölkənin nüfuzunu artırıb, hər -
tərəfli inkişafına nail olub, Azər-
baycanın dövlət müstəqilliyini əbədi
və dönməz edib. Ölkəmiz artıq
ümummilli liderin uğurlu siyasətinin
davam etdirilməsi sayəsində dün-
yada tanınan nüfuzlu bir dövlətə
çevrilib.
    1993-cü ildə müstəqil Azərbay-
can Respublikasının Prezidenti
 seçilən ulu öndər Heydər Əliyev
müdrik dövlət xadimi kimi qısa bir
müddət ərzində xarici siyasət sa-
həsində böyük dönüş yaratdı. Dün-
yanın aparıcı dövlətləri, inkişaf
etmiş ölkələri, beynəlxalq təşkilatlar
Azərbaycana ciddi diqqət yetirməyə
başladılar. O, dünyaya inteqrasiya
yolunu tutdu.
    Ümummilli lider Heydər Əliyevin
mülahizələri problemlərə dərindən
bələdlik, hadisələrin məğzinə, səbəb -

nəticə əlaqələrinə nüfuz etmək xü-
susiyyəti ilə seçilirdi. Azərbaycanın
daxili siyasətini istiqamətləndirən,
xarici siyasətini beynəlxalq hüquq
normalarına uyğun, məqsədyönlü
və tarazlaşdırılmış şəkildə aparan
qətiyyətli dövlət xadimi ən tanınmış
siyasətçiləri belə, təəccübləndirir
və onun düşünülmüş siyasətini bir-
mənalı olaraq qəbul edirdilər. 
     Ulu öndərimizin dünyanın görkəmli
siyasətçiləri və dövlət xadimləri
arasında böyük nüfuzu, xalq və
ölkə qarşısındakı əvəzsiz xidmətləri,
nəsillərə nümunə olan mənalı ömür

yolu və dövlətçilik fəaliyyəti tari-
ximizin ən parlaq səhifələridir. Dün-
ya siyasətçiləri, beynəlxalq ictima-
iyyət və xalqımız bu dahi insanı
Vətən və dövlət qarşısında gördüyü
böyük işlərə, bəşəri ideyalarına, bir
sözlə, əvəzsiz siyasi və ictimai fəa-
liyyətinə görə yüksək qiymətlən-
dirmişdir.
    Azərbaycan Respublikasının
 Prezidenti cənab İlham Əliyevin
rəhbərliyi ilə ölkəmizdə bütün sa-
hələrdə aparılan uğurlu islahatlar,
əldə olunan nəticələr xalqın sabaha
olan inamını qat-qat artırıb, ümum-

milli lider Heydər Əliyev yolunun
layiqincə davam etdirildiyinə, me-
marı olduğu müstəqil Azərbaycanın
etibarlı əllərdə olduğuna möhkəm
əminlik yaradıb. Ulu öndər Heydər
Əliyev siyasətinin uğurla həyata
keçirilməsi müstəqilliyimizi möh-
kəmləndirir, dövlətçiliyimizi qüd-
rətləndirir və nəticədə, beynəlxalq
aləmdə Azərbaycan Respublikasının
rolunu və nüfuzunu artırır.
    Sədərək rayonunun yaradılması,
inkişafı və tərəqqisi də ulu öndər
Heydər Əliyevin adı ilə bağlıdır.
Sədərək rayon kimi muxtar res-
publikanın inzibati ərazi bölgüsünə
1990-cı il avqustun 28-də daxil
edilib. Rayon mərkəzi olan Heydər -
abad qəsəbəsinin əsası hələ ümum-
milli liderin Azərbaycana birinci
rəhbərliyi dövründə qoyulub. Nax-
çıvanın qala qapısı sayılan bu böl-
gədə 1990-1993-cü illərdə ağır dö-
yüşlər gedib. Həmin illərdə bura-
dakı vəziyyətlə bilavasitə tanış
olan ümummilli lider Heydər
 Əliyev bu hücumların qarşısının
alınması üçün misilsiz xidmətlər
göstərib, dünya ölkələrinin diqqətini
həmin hadisələrə yönəldib. Dahi
şəxsiyyətin böyük nüfuzu, uzaq-
görən siyasəti nəticəsində düşmən
hücumlarının qarşısı qətiyyətlə alı-
nıb, rayonun müdafiəsi üçün mü-

hüm addımlar atılıb. Görkəmli
dövlət xadiminin Naxçıvan Muxtar
Respublikası Ali Məclisinin Sədri
vəzifəsində işlədiyi dövrdə rayo-
nun sosial-iqtisadi inkişafının tə-
min edilməsi istiqamətində ardıcıl
tədbirlər həyata keçirilib. Bir qə-
səbə və 2 kənd yaşayış məntəqə-
sindən ibarət olan Sədərək rayonu
böyük inkişaf yolu keçərək hər-
tərəfli tərəqqiyə qovuşub. Son
illər rayonda 1782 şagird yerlik
4 ümumtəhsil məktəbi, 1 uşaq
musiqi məktəbi, 2 uşaq bağçası,
3 səhiyyə müəssisəsi, 4 mədəniy-
yət və 2 idman obyekti, 2 kənd
mərkəzi üçün binalar tikilərək və
ya əsaslı şəkildə yenidən qurularaq
istifadəyə verilib. Rayon mərkəzi
olan Heydərabad qəsəbəsinin si-
ması büsbütün dəyişib, yeni park
və küçələr salınıb, yaşıllıqlar ya-
radılıb, rayonun bütün daxili yolları
abadlaşdırılıb. Hazırda Heydər abad
qəsəbəsində 7 mərtəbəli 48 mənzilli
yaşayış binasının inşası davam
etdirilir. 
    Təbii ki, sədərəklilər ümummilli
liderin Sədərək rayonunun yaradıl-
ması, qorunub saxlanılması və in-
kişaf etdirilməsi sahəsində xidmət-
lərini hər zaman dərin hörmət və
ehtiramla yad edirlər.

Xəbərlər şöbəsi

Sədərək rayonu

Şahbuz rayonu

ØßÐÃqapısı

     Naxçıvan Muxtar Respublikası ikinci dəfə
Caspian European Club  -un dəstəyi ilə fəaliyyət
göstərən Caspian Energy İnternational Media
Group-un hazırladığı 2018-ci il üzrə Azər-
baycanın iqtisadi regionlarının investisiya rey-
tinqində qalib gəlib. Bu barədə Caspian Euro-
pean Club- un sədrinin birinci müavini və baş
icraçı direktoru Telman Əliyev məlumat verib. 
    Telman Əliyevin sözlərinə görə, reytinq
Azərbaycan Respublikasının Prezidenti cənab
İlham Əliyevin rəhbərliyi ilə ölkədə həyata
keçirilən regionların sosial siyasətinin və iq-
tisadi islahatların nəticələrini nümayiş etdirir
və “Caspian Energy” jurnalının növbəti –
106-cı nömrəsində dərc olunacaq.  
    Telman Əliyev qeyd edib ki, Naxçıvan
Muxtar Respublikasında sosial-iqtisadi, elmi-
mədəni, tikinti, sənaye və kənd təsərrüfatı,
həmçinin turizm, nəqliyyat və kommunika-

siya, infrastruktur sahələrində mühüm nai-
liyyətlər əldə olunub, istehsalatda artım və
əhalinin rifah səviyyəsində yüksəliş qeydə
alınıb. O bildirib ki, qazanılmış uğurlar sa-
yəsində muxtar respublikanın iqtisadi po-
tensialında əhəmiyyətli dərəcədə artım mü-
şahidə olunub. İyunun 14-də Naxçıvan Biznes
Mərkəzində keçirilmiş VI Beynəlxalq “Cas-
pian Energy Forum Nakhchivan – 2018” də
iştirak edən Naxçıvan Muxtar Respublikasının
rəsmiləri, aparıcı Azərbaycan şirkətlərinin
rəhbər və nümayəndələri bu proseslərin şa-
hidləri olublar. 
    2018-ci ilin reytinqinin əsas özəlliyi Azər-
baycan iqtisadiyyatının ənənəvi enerji mən-
bələrindən asılılığının ciddi şəkildə azalması

faktıdır. Alternativ və bərpaolunan mənbələr
regionların enerji balanslarında getdikcə daha
çox yer tutur. Ekoloji cəhətdən təmiz enerjinin
yüksək səviyyədə istehsalı sayəsində Naxçıvan
yenidən Caspian Energy-nin ümumi reytin-
qində ilk yeri tutub və ardıcıl ikinci dəfə
şəksiz qalib seçilib. Bu il reytinqdə Azər-
baycanın 10 iqtisadi regionu (Abşeron iqtisadi
rayonu, Gəncə-Qazax iqtisadi rayonu, Şəki-
Zaqatala iqtisadi rayonu, Lənkəran iqtisadi
rayonu, Quba-Xaçmaz iqtisadi rayonu, Aran
iqtisadi rayonu, Yuxarı Qarabağ iqtisadi ra-
yonu, Kəlbəcər-Laçın iqtisadi rayonu, Dağlıq
Şirvan iqtisadi rayonu, Naxçıvan iqtisadi ra-
yonu) qiymətləndirilib. Regionlar 18 parametr
üzrə altı (sosial-demoqrafik göstərici, sosial -

iqtisadi vəziyyət, işgüzar mühit, infra -
struktur, rifahlıq və kənd təsərrüfatı) qrupa
bölünüb.
    Telman Əliyev xatırladıb ki, regionlar
arasında 2016-cı ildə ən yüksək balı Gəncə-
Qazax iqtisadi rayonu, 2017-ci ildə isə Nax-
çıvan toplayıb. 
    Sıralarında dünyanın 70 ölkəsindən
5 mindən artıq şirkət və təşkilatı birləşdirən
Caspian European Club Xəzər-Qara dəniz
regionunda fəaliyyət göstərən nəhəng neft-
qaz şirkətlərinin dəstəyi və Caspian Energy
İnternational Media Group-un fəal iştirakı
ilə 2002-ci ilin iyununda yaradılıb. Caspian
European Club-un yaradıcısı və ilk Sədri
Azərbaycan Respublikasının Prezidenti Zati-
aliləri cənab İlham Əliyevdir.
                           

    Dekabrın 9-da Azərbaycan Res-
publikasının Təbrizdəki Baş Kon-
sulluğunda xalqımızın ümummilli
lideri Heydər Əliyevin əziz xatirə-
sinə həsr olunmuş anım mərasimi
keçirilmişdir.
     Azərbaycan Respublikasının Təb-
rizdəki Baş konsulu Əliyənnağı Hü-
seynov tədbirdə çıxış edərək demişdir
ki, ulu öndər Heydər Əliyevin ömür
yolu Azərbaycan tarixində mühüm
mərhələ təşkil edir. Dahi şəxsiyyət
öz müstəsna xidmətləri ilə xalqın
qəlbinə və tarixin yaddaşına əbədi
həkk olunub. Müstəqilliyin ilk illərində
Azərbaycanda ictimai-siyasi sabitlik
pozulmuş, torpaqlarımız işğala məruz
qalmışdı. Azərbaycan uçurumun as-
tanasında dayanmışdı. Müdrik dövlət
xadimi ölkədə ictimai-siyasi sabitliyi
bərpa etdi, torpaqlarımızın işğalının
qarşısını aldı. Ulu öndər Azərbaycanın
dünya siyasətində geosiyasi mövqeyini
müəyyənləşdirən siyasi-iqtisadi kon-
sepsiya hazırladı və ölkəni inkişaf
yoluna yönəltdi. Dahi rəhbərin müəy-
yənləşdirdiyi uğurlu xarici siyasət
nəticəsində Azərbaycan dünyada la-
yiqli yer tutub, beynəlxalq arenada

etibarlı tərəfdaş kimi tanınıb, İranla
yaxın münasibətlər qurub. Bu gün
ölkələrimiz arasında səmimi qonşuluq
və əməkdaşlıq siyasəti aparılır, yüksək
səviyyəli qarşılıqlı səfərlər həyata
keçirilir. 
     Baş konsul diqqətə çatdırıb ki,
ulu öndərin siyasi kursu onun layiqli
davamçısı ölkə Prezidenti cənab
 İlham Əliyev tərəfindən uğurla davam
etdirilir. Azərbaycan xalqının demo-

kratik və hüquqi dövlətdə yaşaması,
xoşbəxt gələcəyinin təmin edilməsi,
müstəqilliyin davamlı xarakter da-
şıması ümummilli liderin quruculuq
missiyalarının məntiqi nəticəsidir.
    Sonra İranın Şərqi Azərbaycan
valisinin siyasi, təhlükəsizlik və ic-
timai məsələlər üzrə müavini vəzi-
fəsini icra edən və Təbrizin icra ha-
kimiyyətinin başçısı Əliyar Rastqu
çıxış edərək ulu öndər Heydər Əliyevin

xatirəsinin İranda hörmətlə yad edil-
diyini diqqətə çatdırıb. Əliyar Rastqu
ümummilli liderin həm Naxçıvan
Muxtar Respublikası Ali Məclisinin
Sədri, həm də ölkə Prezidenti olduğu
dövrlərdə İran ilə əlaqələrin inki-
şafına xüsusi diqqət göstərdiyini
vurğulayıb. 
    Çıxışlardan sonra ümummilli
 lider Heydər Əliyevin həyat və
fəaliyyətindən bəhs edən film nü-
mayiş olunub.
    İranın Ali rəhbərinin Şərqi Azər-
baycan vilayətindəki nümayəndə-
sinin aparatının sədri, hüccətülislam
Seyid Əli Fəqih ulu öndər Heydər
Əliyevin ruhuna dua oxuyub.
    Tədbirdə ehsan süfrəsi açılıb. 
    Anım mərasimində İranın Şərqi
Azərbaycan Vilayətinin Mədəniyyət
və İslami İrşad Baş İdarəsinin rəhbəri
Məhəmməd Məhəmmədpur, Təbriz
şəhərinin Ticarət, Sənaye, Mədənlər
və Kənd Təsərrüfatı Palatasının sədri
Səməd Həsənzadə, Xarici İşlər Na-
zirliyinin Şimal-Qərb nümayəndə-

liyinin rəhbəri İsmayıl Rağeb Babayi,
Təbriz Universitetinin rektoru Mir
Rza Məcidi, Türkiyə Respublikasının
Təbrizdəki Baş konsulu Hüseyn
Güngör, şəhər ictimaiyyətinin və
kütləvi informasiya vasitələrinin nü-
mayəndələri, Təbrizdə yaşayan Azər-
baycan vətəndaşları iştirak ediblər.
    Şərqi Azərbaycan Valiliyinin rəs-
mi internet səhifəsində anım tədbiri
ilə bağlı material yerləşdirilib, o
cümlədən tədbir İran mətbuatında
geniş işıqlandırılıb. Həmçinin
ümummilli liderin anım günü ilə
bağlı Baş Konsulluq tərəfindən Təb-
riz şəhərində nəşr olunan “Fəcr
Azərbaycan” qəzetinin 9 dekabr ta-
rixli sayında “Azərbaycan Respub-
likasının mərhum Prezidentinin və-
fatının 15-ci ildönümü” sərlövhəli
məqalə dərc olunmuşdur. Məqalədə
ulu öndərin zəngin dövlətçilik fəa-
liyyətinə nəzər salınır, görkəmli
dövlət xadimi tərəfindən ölkəmizin
inkişafı sahəsində görülən işlərdən,
o cümlədən İranla əlaqələrin qu-
rulması və genişləndirilməsi sahə-
sindəki tədbirlərdən bəhs olunur. 
                                  

    Tarix elmləri doktoru T.Dostiyev
yazır ki, IX-X əsrləri Azərbaycan
şəhərlərinin kiçik qala-şəhərlərdən
iri siyasi-inzibati, sənətkarlıq-ticarət
və mədəni-dini mərkəzlərə çevrilməsi
dövrü hesab etmək mümkündürsə,
XI-XII əsrləri şəhər həyatının yük-
səlişi, çiçəklənməsi dövrü adlandır-
maq olar. İctimai əmək bölgüsü ba-
xımından şəhər kəndin əksi olaraq,
sənətkarlıq məhsulları istehsalı, ti-
carətlə bağlı əməyin və zehni əmək
fəaliyyətinin cəmləşdiyi məkan idi.
Orta əsrlərdə Azərbaycan şəhərlərinin,
o cümlədən Naxçıvanın inkişafının
iqtisadi əsasını sənətkarlıq və ticarət
təşkil edirdi. O dövrdə Azərbaycanın
digər inkişaf etmiş şəhərlərində ol-
duğu kimi, Naxçıvanda da sənət-
karlar – əsnaflar sex (emalatxana)
təşkilatlarında birləşirdilər. Təbii ki,
sənətkarlıq sahələrinin yüksək sə-
viyyədə inkişafı onların təşkilatlarının
mərkəzləşməsinə gətirib çıxarmışdı.
Aparılan araşdırmalardan bəlli olur
ki, bəhs olunan dövrdə Naxçıvanda
böyük sənətkarlar zümrəsi forma-
laşmışdı. Bunu günümüzədək gəlib
çatmış tarix-mədəniyyət abidələri,
muzeylərimizdə saxlanan çoxsaylı
arxeoloji tapıntılar, vaxtilə insanların
məişət həyatında istifadə etdiyi əş-
yalar, həmçinin dünyanın bir çox
ölkələrində nümayiş etdirilən xalqı-
mıza məxsus sənətkarlıq nümunələri
təsdiq edir. 

    Şəhər həyatındakı dəyişikliklər,
sənət sahələrinin inkişafı sənətkar-
ların ictimai və siyasi rolunun nis-
bətən artmasına gətirib çıxardı. Orta
əsrlər dövründə Azərbaycanın böyük
şəhərlərində, o cümlədən Naxçıvanda
əsas istehsaledici qüvvə sənətkarlar
idi. Sənətkarlar, əsasən, üç qrupa
bölünürdü: fərdi fəaliyyət göstərən,
xüsusi təşkilatlarda (əsnaflarda) bir-
ləşmiş və iri feodal emalatxanalarına
(karxanalara) mənsub olan sənət-
karlar. Onlar evlərdə işləməklə bə-
rabər, emalatxanalarda da birləşir-
dilər. Sənətkarlıq emalatxanaları,
əsasən, karvansaray və bazarlarda
yerləşirdi. 
    Naxçıvanda Azərbaycan Atabəy-
lərinin hakimiyyəti dövründə müx-
təlif sənətkarlıq məhsulları istehsal
edilirdi. Bu da həmin məhsulların
istehsalında əmək bölgüsünün daha
da dərinləşməsinə, sənətdaxili ixti-
saslaşmanın genişlənməsinə, sənət-
karların peşəkarlıq səviyyəsinin yük-
səlməsinə səbəb olurdu.
    Bu dövrdə dəmirçilikdə sənət-
daxili ixtisaslaşma nəticəsində əmək
aləti hazırlayan mütəxəssis ustalar
yetişirdi. Həmçinin digər sənət sa-
hələrində də bu ixtisaslaşma müşa-
hidə olunurdu.  Məsələn, qalayçılıq
bilavasitə misgərlik sənəti ilə əlaqəli
idi. Lakin qalayçılıq xüsusi sahə
kimi fəaliyyət göstərir, qalayçılar
şəhər misgərxanalarında çalışır və

yaxud kəndlərə gedib əhalinin mis
qablarını qalaylamaqla məşğul olur-
dular. Bəzək istehsalında şəhər zər-
gərləri xüsusilə fərqlənirdi. Gön -
işləmədə dabbaqlarla yanaşı, xəz-
dəri işləyənlər, sərraclar, çəkməçilər,
çustçular, başmaqçılar, pinəçilər və
digərləri çalışırdılar. Naxçıvan di-
yarında maldarlığın geniş yayılması
burada gön və dəri işləmə üzrə sə-
nətkarlığın inkişafı üçün əlverişli
zəmin yaratmışdı. Dərzilər arasında
papaqçılar, palançılar, kürkçülər
mövcud idi. Toxuculuq və xalçaçı-
lıqla əlaqəli şəkildə boyaqçılar fəa-
liyyət göstərirdi. Daşişləmə sahəsində
memarlar, bənnalar, həkkaklıqla
məşğul olan ustalar var idi. Naxçıvan
ustaları tərəfindən hazırlanan mə-
mulatlar təkcə Azərbaycanda deyil,
hətta onun hüdudlarından kənarda
da şöhrət tapa bilmişdi.  
    Son orta əsrlər dövründə Naxçı-
van diyarında əhəmiyyətinə görə
ikinci şəhər sayılan Ordubadda da
sənətkarlıq inkişaf etmişdi. Bölgədə
boyaqçılıq, dəriaşılama və dulusçuluq
başqa sənət sahələrinə nisbətən daha
geniş yayılmışdı. Burada səkkiz dəri

aşılayan, iki keçəçi, bir dulusçu dü-
kanları, bir  boyaqxana fəaliyyət
göstərirdi. Ümumiyyətlə, Ordubad
şəhərində 30 sənətkar dükanı var
idi. Yerli əhalinin verdiyi məlumat-
lara görə, həmin sənətkarlar, əsasən,
Ordubad bazarının yerləşdiyi ərazidə
fəaliyyət göstərmişlər. Ticarətdə ol-
duğu kimi, sənətkarlığın da mərkəzi
bazar idi. Məhz buna görə də sənət-
kar dükanlarının bir hissəsi bazarda
cəmləşmişdi. XII əsrdə Naxçıvanda
olan 1000 dükandan 450-si və bir
neçə gön emalatxanası bazarda idi.
Sənətkarların və tacirlərin bir bazarda
cəmləşməsi yerli hakimlərin daxili
siyasətinə uyğun gəlirdi, çünki belə
olduqda tacir və sənətkarlara dövlətin
nəzarəti daha asan olur, fərdi sənət-
karlar öz mallarını istədikləri kimi
sata bilmir və vergi toplanması işi
də asanlaşırdı. 
    Xanlıqlar dövründə də Naxçıvan
şəhərindəki 279 sənətkar emalat -
xanasından 31-i karvansaraylarda,
248-i isə bazarda yerləşirdi. Naxçıvan
şəhərində sənətkarlıq emalatxanala-
rının məhəllələr üzrə yerləşməsi və-
ziyyətinə də diqqət yetirsək, görərik

ki, sənətkarların ayrı-ayrı məhəllələr
üzrə bölgüsü də müəyyən maraq do-
ğurur. Həmin bölgülərdən aydın olur
ki, sənətkarların böyük əksəriyyəti
Naxçıvanın köklü sakinləri olub,
əsasən, onun qədim məhəllələrində
məskunlaşmışdılar. Məsələn, Nax-
çıvan sənətkarlarının 97-si Əlixan,
91-i Şahab, 56-sı isə Sarvanlar mə-
həllələrində yaşayırdılar.
    Naxçıvanda sənətkarlıq mərkəz-
lərindən danışdıqda ən əvvəl hələ
qədim dövrlərdən meydana gəlmiş
daşyonma sənətini xüsusi qeyd etmək
lazımdır. Naxçıvanda bu sənətin
yüksək səviyyədə inkişafı orta əsrlər
dövründə bölgədə bir çox daşyonma
mərkəzlərinin yaranmasına səbəb
olmuşdu. Bunu bölgədə uzun müddət
fəaliyyət göstərmiş daşyonma və ya
daş üzərində işləmə mərkəzləri də
təsdiq edir. 

    Aparılan araşdırmalar, qaynaqlar və müxtəlif tədqiqatçılar təsdiq
edir ki, Naxçıvanda orta əsrlər dövründə bir sıra sənətkarlıq sahələri
inkişaf etmişdir. Bunu təsdiq edən ən mühüm qaynaqlardan biri də o
dövrdən günümüzədək gəlib çatmış sənətkarlıq nümunələridir. Bəhs
olunan zaman çərçivəsində hər bir dövrün özünəməxsus sənət əsərləri
yaranmışdır. Həmin sənət əsərlərinin əksəriyyəti muzeylərdə, tarixi
yerlərdə, şəxsi kolleksiyalarda mühafizə edilərək saxlanılmaqdadır. 

